
Innihald

Góðan dag,
 
Tilvísun í mál nr. 202303-0021 (ERU).
 
Vísað er í tölvupóst frá Umhverfisstofnun, dags. þann 7.3. 2023,  vegna umsóknar um leyfi til að mynda refi
við greni í Hornvík sumarið 2023.
 
Um er að ræða þrjár heimsóknir Ingólfs Davíðs Sigurðssonar yfir sumarið, ein í lok júní, ein í júlílok og ein í
ágúst. Ekki eru tilgreindar dagsetningar eða hversu lengi verður dvalið á svæðinu í hvert skipti, það ætti ekki
að skipta máli. Gert er ráð fyrir að hann hafi bækistöðvar í Höfn eða við Horná.
Ingólfur hefur kynnt sér viðmiðunarreglur sem Umhverfisstofnun hefur sett um fjarlægð og tíma sem dvalið
er við virk greni á svæðinu. Hann mun fara að þeim eftir bestu getu en óskar eftir frávikum, t.d. að fá að
dvelja við grenin lengur en 20 mínútur eins og þar kemur fram. Hann mun ekki nota flygildi en mögulega
felutjald.
 
Náttúrufræðistofnun veitir, fyrir sitt leyti, samþykki fyrir því að Ingólfi verði veitt umbeðið leyfi, að því gefnu
að eftirfarandi skilyrði séu uppfyllt:

1. Að tryggt sé að hann hafi kynnt sér viðmiðunarreglur sem Umhverfisstofnun hefur sett um um
umgengni við refi.

a. Þar sem um undanþágu á þeim viðmiðum er að ræða þarf að koma fram að hann sé
meðvitaður um áhrif nærveru sinnar í lengri tíma en þar er tilgreindur og að hann sjái til þess
að þau áhrif verði í lágmarki.



2. Að hann ábyrgist að hlé sé gert á viðveru hans við grenin, í það minnsta frá því kl. 21:00 til 09:00
hvern dag, svo refirnir hafi tækifæri til að sinna afkvæmum, afla fæðu og hvílast.

3. Að skilja ekki eftir hluti eða búnað við grenin og fjarlægja allan búnað sem notaður verður til
ljósmyndunar við greni, í lok viðveru hvers dags.

Ingólfur er reyndur ljósmyndari sem er alvanur að fylgjast með og ljósmynda villt dýr í náttúrulegu
umhverfi. Honum ætti því að vera treystandi til að fara varlega að dýrunum og forðast að valda þeim óþarfa
óþægindum, líkt og hann lýsir í erindi sínu. Æskilegt væri að Ingólfur talaði við landvörð við komuna á
svæðið og geri grein fyrir ferðum sínum og áætlunum.
 
Með kveðju,
 
 
Snorri Sigurðsson
Sviðsstjóri náttúruverndarsviðs / Head of Division, Nature Protection

From: "Þórdís Vilhelmína Bragadóttir" <thordis.bragadottir@umhverfisstofnun.is>
To: "Móttaka - NI" <Mottaka@ni.is>
CC: "Snorri Sigurðsson - NI" <Snorri.Sigurdsson@ni.is>; "Ester Rut Unnsteinsdóttir - NI"
<Ester.R.Unnsteinsdottir@ni.is>
Subject: Beiðni um umsögn
Date: 7.3.2023 12:10:56
 
 Umhverfisstofnun hefur borist umsókn Ingólfs Davíðs Sigurðssonar, dags. 11. desember 2023 með
viðbótargögnum dags. 12. desember 2022, um leyfi til myndatöku við greni innan Hornstranda.
 
Umhverfisstofnun óskar hér með eftir umsögn Náttúrufræðistofnunar Íslands vegna umsóknarinnar og
hvaða áhrif verkefnið sé líklegt til að hafa á refi á svæðinu. Gögn málsins er að finna í viðhengi.
 
Þess er óskað að umsögnin berist eigi síðar en 14. mars 2023.
 
Þetta er eina umsókninn sem okkur hefur borist um leyfi til að mynda refi við greni sumarið 2023 
 
 
Bestu kveðjur, Best regards
Þórdís Vilhelmína Bragadóttir
Sérfræðingur, Advisor
Svið náttúruverndar, Department of Nature Protection Areas

